
67. 68. sal.
87
Salmai girje.



5 Olbmučærdek illodek ja avvodek; dastgo vanhurskesvuođain
olbmuid don dubmik, ja olbmučerdid ædnamest
don oapestak. Sela. Sal. 72, 12–14. Es. 58, 11.


6 Olbmuk du gittek, min Ibmelæmek! olbmuk du
gittek, si buokakrak.

7 Ædnam addam læ šaddoides; Ibmel, min Ibmelæmek,
min buristsivnedægje læ. 
3 Mosesg. 26, 4. sal. 65, 10.


8 Ibmel min buristsivned, ja buok ædnam ravdak sust ballek.




68. Salma.




David maidno Ibmel dannen, gutte ibmelmættomid eritjavkad
ja vanhurskasid bæssta, 2–7; gutte læ doalvvom Israel
Ægypten garra balvvalusast mæce čađa Kanaani, ja dast læ
addam sigjidi su valjogas buristsivnadusa, 8–15; gutte læ valljim
Sion orromsagjenes, gost ječas son almostatta obba su
famos stuoresvuođast, maid ođđasist son læ čajetam hærvas
vuoito boft su olmuides vašalaǯaides bagjel, ja dast maŋŋel,
fuoladedin su olbmuidi valjogas addaldaǥaid, fastain læ bajasmannam
su gonagas truono ala, 16–19, ja datto alelassi læt
olbmuides bæsste ja sin vašalaǯaid vuoitte, 20–24. Dat basse goargolaš
mannam dam fidnijuvvum vuoito ditti muittaluvvu,
25–28; buok bakeni jorggalæbme dam hærvas Israel Ibmel
lusa celkkujuvvu, 29–32, maŋŋemusta de goččujuvvujek buok
mailme valddegoddek Ibmel balvvalet, 33–36.

Salma læ enostussa dam Messias boft dakkujuvvum lonastusa
birra, su hærvas vuoito birra buok bahha famoi bagjel,
su albmai mannam birra, su vuoiŋa addaldagaid addem birra
(v. 19, Eph. 4, 8.) ja su valddegodde viddanæme birra obba
ædnam mietta.

1 Lavllomoapatægjai Davidest; salma, lavla.

2 Ibmel bagjan, su vašalaǯak bieđgganek, ja si,
guđek su vašotægjek læk, bataraddek su čalmi oudast. 
4 Mosesg. 10, 35.


3 Nuftgo suovva eritbiggujuvvu, erit bieggak don
(sin); nuftgo vaks međgid dolast, nuft roappanek ibmelmættomak
Ibmel čalmi oudast. 
Sal. 1, 4.


4 Ja vanhurskasak illodek, stuorra ilost si læk Ibmel
čalmi oudast ja iloin si avvodek.

